
NOTA 

minn: Segretarjat Ġenerali tal-Kunsill 

lil: Delegazzjonijiet 

Suġġett: Rapport dwar il-Mekkaniżmu ta’ Twissija 2024 

‒ Abbozz ta' konklużjonijiet tal-Kunsill 
  

Id-delegazzjonijiet isibu mehmuż l-abbozz ta' konklużjonijiet tal-Kunsill dwar ir-Rapport dwar il-

Mekkaniżmu ta' Twissija 2024, kif imħejji mill-Kumitat Ekonomiku u Finanzjarju fit-

8 ta' Jannar 2024. 

RAPPORT DWAR IL-MEKKANIŻMU TA' TWISSIJA 2024 

– Abbozz ta' konklużjonijiet tal-Kunsill – 

Il-Kunsill tal-Unjoni Ewropea: 

1. JENFASIZZA li l-ekonomija tal-UE għadha reżiljenti minkejja t-tnaqqis fir-ritmu fl-2023. 

JINNOTA li l-prezzijiet ogħla tal-enerġija u ż-żieda fl-inflazzjoni naqqsu l-kapaċità tal-

akkwist, u l-kundizzjonijiet ta' finanzjament aktar stretti li segwew kienu ta' piż fuq il-fiduċja 

u d-domanda, filwaqt li l-kummerċ dinji naqas. JAGĦRAF li t-tnaqqis reċenti fl-inflazzjoni, 

flimkien ma' żieda fil-pagi fil-biċċa l-kbira tal-Istati Membri u suq tax-xogħol b'saħħtu 

kontinwu għandhom jgħinu fl-appoġġ tal-kapaċità tal-akkwist, li jwassal għal espansjoni tal-

konsum. JISĦAQ li l-inċertezza għadha għolja, inkluż dik relatata mat-tensjonijiet ġeopolitiċi, 

il-firxa u l-veloċità tan-normalizzazzjoni tar-rati tal-inflazzjoni, l-evoluzzjoni tal-

kundizzjonijiet ta' finanzjament, u l-istat tad-domanda dinjija, b'effetti possibbli fuq l-iżbilanċi 

makroekonomiċi. 

2. JISSOTTOLINJA l-importanza tat-tkomplija tal-implimentazzjoni tal-Proċedura ta' Żbilanċ 

Makroekonomiku fis-sejbien, il-prevenzjoni u l-korrezzjoni bikrija ta' żbilanċi li jxekklu l-

funzjonament tajjeb tal-ekonomiji tal-Istati Membri, l-Unjoni Ekonomika u Monetarja, jew l-

ekonomija tal-Unjoni Ewropea kollha kemm hi. JILQA' r-Rapport dwar il-Mekkaniżmu ta' 

Twissija 2024, li jagħti bidu għat-tlettax-il ċiklu annwali ta' implimentazzjoni tal-Proċedura ta' 

Żbilanċ Makroekonomiku. 

3. JAQBEL B'MOD ĠENERALI mal-valutazzjoni tar-Rapport dwar il-Mekkaniżmu ta' Twissija 

rigward l-evoluzzjoni ta' żbilanċi makroekonomiċi u riskji emerġenti. JINNOTA li l-bilanċi 

tal-kontijiet kurrenti ta' kważi l-Istati Membri kollha naqsu konsiderevolment fl-2022, 

primarjament minħabba fi prezzijiet tal-enerġija dejjem ogħla, segwiti minn żieda fil-biċċa l-

kbira tal-Istati Membri matul l-2023, xprunata mill-irkupru tal-bilanċi kummerċjali, b'xi Stati 

Membri għadhom jirreġistraw eċċessi favorevoli u defiċits kbar. Il-kont kurrenti taż-żona tal-

euro naqas konsiderevolment ukoll fl-2022 iżda rkupra għal eċċess matul l-2023. JAGĦRAF 

li l-pożizzjonijiet netti tal-istokkijiet esterni kbar ġeneralment naqsu fi kważi l-Istati Membri 

kollha iżda baqgħu sostanzjali. 

4. JINNOTA li d-differenzi kontinwi fl-inflazzjoni fost l-Istati Membri jistgħu joħolqu sfidi 

għall-kompetittività, li s'issa baqgħu limitati. JAGĦRAF li l-kostijiet nominali ta' unità 

lavorattiva żdiedu partikolarment madwar l-UE, f'kuntest ta' parteċipazzjoni storikament 

għolja fis-suq tax-xogħol u qgħad baxx, flimkien ma' inflazzjoni għolja. JAGĦRAF li l-effetti 

fuq il-prezzijiet tal-enerġija u tal-prodotti bażiċi naqqsu l-ishma tas-suq tal-esportazzjoni u li 

hemm apprezzament fir-rati tal-kambju effettivi nominali fil-biċċa l-kbira tal-Istati Membri, 

wara d-deprezzament fl-2022. JINNOTA li xi Stati Membri ilhom jesperjenzaw 

apprezzamenti reali qawwija, xprunati minn inflazzjoni ogħla milli f'pajjiżi sħab kummerċjali. 

5. JISĦAQ li l-proporzjonijiet għoljin tad-dejn tas-settur privat u dak pubbliku qed ikomplu 

jonqsu fil-biċċa l-kbira tal-Istati Membri. JAGĦRAF li l-pakketti ta' appoġġ għall-pandemija 

u l-miżuri biex jittaffew il-prezzijiet ogħla tal-enerġija huma ta' piż fuq il-proporzjonijiet tad-

dejn pubbliku, li għadhom ogħla mill-kriżi ta' qabel il-COVID-19 fil-biċċa l-kbira tal-Istati 

Membri. JINNOTA li l-istokkijiet tad-dejn korporattiv għadhom imdaqqsa u ogħla mil-livelli 

ta' qabel il-pandemija f'ħafna Stati Membri, u dan jirrappreżenta fattur ta' riskju. JAGĦRAF 

il-piż tal-imgħax li qed jiżdied u l-implikazzjonijiet potenzjali ta' kundizzjonijiet ta' 

finanzjament aktar stretti fuq dejn għoli. JISOTTOLINJA li t-tfaddil tal-unitajiet domestiċi 

għadu fil-biċċa l-kbira ogħla mil-livell ta' qabel il-pandemija. JIEĦU NOTA tal-moderazzjoni 

fit-tkabbir fil-prezzijiet tad-djar, bi tnaqqis fil-prezzijiet minkejja li baqgħu għoljin f'diversi 

Stati Membri, b'konsegwenzi possibbli fuq setturi oħra. JINNOTA li s-settur bankarju għadu 

kapitalizzat sew, b'likwidità suffiċjenti, u b'livell baxx u stabbli ta' self improduttiv. 

6. JILQA' l-analiżi ta' kwalità għolja fir-Rapport dwar il-Mekkaniżmu ta' Twissija. JAGĦRAF 

il-valutazzjoni progressiva ta' evoluzzjoni possibbli tar-riskji, l-importanza tal-analiżi tal-

indikaturi tal-istokkijiet, u ż-żieda fil-viżibbiltà tad-dimensjonijiet tal-UE u taż-żona tal-euro 

fir-rapport. JIEĦU NOTA tal-intenzjoni tal-Kummissjoni li twettaq analiżijiet fil-fond għall-

ħdax-il Stat Membru li nstabu li esperjenzaw żbilanċi jew żbilanċi eċċessivi f'Mejju 2023, kif 

ukoll għal Stat Membru addizzjonali ieħor bi żbilanċi emerġenti possibbli. JINNOTA li r-

rapport jidentifika erba' Stati Membri oħra li jistħoqqilhom attenzjoni fir-rigward ta' xi 

żviluppi, minkejja li mhumiex milquta jew f'riskju li jintlaqtu minn żbilanċi. 

7. JAPPELLA għall-implimentazzjoni effiċjenti u integrazzjoni aħjar tal-Proċedura ta' Żbilanċ 

Makroekonomiku fil-qafas tal-governanza ekonomika, li bħalissa qed jiġi rivedut. JILQA' r-

rieżami regolari li għaddej tat-tabella ta' valutazzjoni tal-Proċedura ta' Żbilanċ 

Makroekonomiku. JENFASIZZA l-ħtieġa ta' monitoraġġ mill-qrib tal-iżbilanċi eżistenti u 

potenzjalment emerġenti, u rispons politiku f'waqtu, inkluż l-implimentazzjoni tar-riformi 

rilevanti kif rakkomandat fir-rakkomandazzjonijiet speċifiċi għall-pajjiż fil-kuntest tas-

Semestru Ewropew, u kif inkluż fil-pjanijiet għall-irkupru u r-reżiljenza. 

8. JISĦAQ li l-prevenzjoni u l-korrezzjoni tal-iżbilanċi makroekonomiċi jsaħħu l-kapaċità tal-

Istati Membri li jirreaġixxu għax-xokkijiet u jappoġġaw il-konverġenza ekonomika. 

JISSOTTOLINJA li t-tnaqqis tal-iżbilanċi kollha jikkontribwixxi għar-reżiljenza ġenerali tal-

ekonomija tal-UE u jista' jipproduċi effetti konsegwenzjali pożittivi fiż-żona tal-euro u fl-UE 

kollha. 

